
			In A Galaxy So Far Away...

			Do you still remember your childhood crush...na feeling mo at that time — s’ya na ang pinaka-lab mong tao sa buong mundo? Yung bang, sasabihin sa iyo ng mga nakakatanda sa iyo, “Naku, hindi totoo yan, bata ka pa... puppy love lang ‘yan.” Pero, hindi ka naniniwala sa kanila, kasi para sa iyo, totoong-totoo ito. Para sa iyo, it’s the real thing! 

			I’m sure in your younger days, specially during your kiddie years — yung ika nga nila, may gatas ka pa  sa labi, nagkaroon ka ng maraming-maraming crushes. Tanda mo pa ba kung sino-sino sila? Siya ba yung kapitbahay n’yo... o kaibigan ng kapatid mo... o yung nakakasabay mo lang pagbili ng kendi sa tindahan? Ang dami di ba? Pero, I’m sure, sa dinami-dami ng mga naging crush mo, may isang pinaka-lab mo sa lahat. Na ang feeling mo, your One and Only Love. S’ya yung nag-stand out among the rest... na hanggang ngayon ay naiisip mo pa. Up to now, that someone holds a very special place in your heart. ‘Yun bang naiisip mo... what if, makita mo siya muli... what if, you’ve met at the right time...and just like in fairy tales, live happily ever after ang ending? (Sigh!) Ang sarap isipin ano? What if, what if... paano nga kaya?

			Can true love really stand the test of time? Ang Pers Lab mo ba ay p’wede ring maging your one and only true love?

								ABMeneses

Pers Lab Never Dies

			“Allen, Allen... andito na yung mga aplikante para sa PA (Personal Assistant)!” masayang balita ni Greg.

			Bahagyang sinilip ni Allen ang kwarto kung nasaan ang mga aplikante.

			“Wow, Oo nga ano! How did you come up with this? Nung last week pa lang natin napagusapan ang tungkol dito and hey(!) look, and daming applicants.”

			“Ummm, simple lang, Bossing... naglagay ako ng ad sa social media sites natin, sa FB, Twitter, LinkedIn, etcetera.”

			“Gosh! The power of technology! It was not so long ago na you have to rely on newspapers to post ads.”

			“Welcome to the new millennium! Anyway, mabuti na lang, wala si Millie,” sagot ni Gregory.

			“Huh? Bakit naman?”

			“Itinanong mo pa? E, napaka-selosa n’un! If you don’t mind me saying, marami sa mga applicants ang mas maganda sa kanya. Ha! Ha! Ha! Baka lahat, hindi tanggapin.”

			“Shhhhh! Baka mam’ya naand’yan lang ‘yan -- marinig ka... ako na naman ang awayin!”

			“Naku, as if... pinapansin mo ang galit ng girlfriend mo. Sigurado ako, kung umangal ‘yon, tsugi agad siya sa iyo. Ika mo nga, there are many fish in the ocean. Teka, pang-ilan mo na ba si Millie? For this year lang, ha?”

			“Pang-apat, pang-lima... pang-anim? Ewan ko, Bro... I’m not keeping count. Anyway, tama ka... if she’s not happy with it, dispatsahin ko agad siya... no if’s, no but’s.”

			“Sabi ko na nga ba! You’re heartless, Bro... may puso ka ba talaga? Ha! Ha! Ha! Pero, seriously... at hindi sa nakikialam ako sa lovelife mo... pero, isn’t it about time na, medyo mag-seryoso ka na sa relationship? E, yung mga chicks sa iyo, parang laro-laro lang. Hindi pa kita nakitang nagseryoso... not even once since na makilala kita. At matagal na ‘yon.”

			“Bakit mo ba pinoproblema yon? You’re sounding like my mother already. Ha! ha! Ha! Honestly? I guess I’m just not really into serious relationship. That’s taboo for me. At saka, talagang wala... wala pa akong nami-meet na somebody special para seryosohin ko. Kung meron, I promise you... you will be the first to know. Anyway, balik na tayo dito sa mga aplikante... malay mo, baka isa sa kanila yung makakatuluyan ko? Ha! Ha! Ha!”

			“Huh! I doubt it, Bro... I highly doubt it,” sagot ni Gregory habang isa-isang tinitingnan ang mga application form. “You are born to be... forever single. Hindi ang itsura mo ang magpapatali. Not in a million years.”

			Iyan si Allen Dino Locsin Manansala. Isang successful design artist. Twenty-four years old pa lang pero may sarili nang design company. Guwapo, simpatiko at... 100% super-duper playboy. Katunayan, wala itong naging girlfriend na nagtatagal. Three to six months lang, tsugi na!

			Online related ang design company at sa kasalukuyan ay si Gregory ang graphic-assistant niya. Dahil sa dami ng natatanggap na trabaho, napilitan itong maghanap ng magiging personal assistant na hahawak ng schedule at ng acccounting ng kumpanya.

			“Uhummmm... Hey, mukhang sines’werte tayo, Bro,” komento ni Gregory habang nire-review muli ang mga application forms, “accounting graduate lahat... except for one. Looking at their age, Yes, yes... puro mga nasa twenties pa lang lahat sila... except for one or two. And look, except for one, lahat sila... willing to work overtime!”

			“That’s good! Alam mo naman ang nature ng work natin, not only do we need the best pero dapat willing ang magiging assistant natin to work overtime to assist us. We can’t help it but ‘yung mga medyo overage, hindi graduate at ‘yung hindi pwedeng mag-overtime... OUT na agad sila. Okay, go through the process of the interview. I’ll leave it all up to you... while I’ll be waiting at my office.”

			“Huy, ang daya, daya mo! Magaganda lahat ‘yung applicants na pumasa sa criteria natin. Ako ‘yung nagtanim, nagbayo...tapos ikaw ‘yung aani? Magpapakasasa ka sa mga beauties, samantalang ‘yung kagwapuhan ko naman, e... dun lang sa mga discards...”

			“Bro, don’t say discards...you are so unprofessional. They are just unlucky…”

			“Suuus! Forget the sugar-coating. It still doesn’t change the fact na ikaw yung…”

			“(Giggle!) That’s the privilege of rank. O, sige na, sige na...call it what you want  — naghihintay na sa iyo yung mga applicants.”

			“Actually, Bro, it won’t be hard kasi I’ve already narrowed it down to about four or five already. So, okay, I’ll get on to it para mapadala ko na sa iyo yung mga qualified, huhuhu(!) para mainterview mo na.”

			“Please be professional, Greg, okay? Especially dun sa sabi mong medyo matanda na. Try not to hurt her feelings or discourage her.”

			“Yes, Boss, I heard you.”

			“To be honest, I admire ‘yung fighting spirit n’ya. Maybe, desperado talagang makakuha ng trabaho, kaya kahit hindi qualified e, nag-apply pa rin.”

			“Uhummm, most likely, Bro. That’s how hard the job market is nowadays. But to be fair, the oldest of the lot is prettier than most of the girls there -- and looking at her...you’ll think she’s only in her early twenties.”

			“Ganoon ba? Hmmm... still, with so many qualified applicants out there... it will be hard for her to get a job nowadays. Just curious, who is she?”

			“Wait, teka...ano nga bang pangalan niya?” wari ni Gregory, “Anne...ummmm...Anne...Anne San Juan... yun ang pangalang nakalagay sa application form niya.

			ANNE SAN JUAN

			“A-ANNE SAN JUAN!!!” hindi mapigilang masambit ni Allen.

			Anne San Juan. Ang pangalan na hindi niya malilimutan. Si Anne San Juan ang unang babaing nagpatibok sa kanyang puso. Ang babaing pinakamamahal niya simula pa noon hanggang ngayon.

			SI ANNE — ANG PERS LAB NI ALLEN.

Si Fate Ba Ang May Kasalanan O Si Cupid?

			​( ( ( ( ( ( ( ( O ) ) ) ) ) ) ) )

			“Ang guwapo ng bunso mong kapatid, Dang. Pwede bang siya na lang ang boyfriend ko?

			Hindi malimutan ni Dino ang unang araw na nakita niya si Anne. Kasalukuyan siyang naglalaro ng tumbang preso kasama ang mga kaibigan ng dumating ang Ate Dang niya kasama si Anne. Sa tapat ng bahay nila sila naglalaro at nagkataong siya ang taya pagdating nila.

			Unang kita pa lang ni Dino kay Anne ay may kakaiba na siyang naramdaman. Kung may Kupido nga, siguradong inubos nito ang mga pana niya sa puso ni Dino. Hindi niya maintindihan kung ano ang tumama sa kanya. Ang tanging alam niya ay biglang nag TUG! TUG TUG! ang tibok ng puso niya. Malayo pa ang mga ito pero hindi na niya hiniwalayan ng tingin ang dalaga.

			SPLAKK!!!

			Dahil nakatunganga, hindi napansin ni Dino ang tsinelas na ibinato ng kalaro. Malakas na tumama ito sa ulo niya.

			“ARAY!” sigaw niya at naramdaman na lang niya na biglang umikot ang buong paligid bago siya bumagsak.

			“Naku! Tinamaan sa ulo si Dino!”

			“Lagot! Lagot tayo... naand’yan na ang kapatid n’ya!”

			Sa takot mapagalitan, nagtakbuhan papalayo ang mga kalaro ito.

			Mabilis na nilapitan si Dino ng kapatid, “Dino, Dino... ?

			“Hilong-hilo si Dino ng muling magmulat ng mata. Nakita niyang nag-aalalang nakatingin sa kanya si Ate Dang, pati na ang kasama.

			“Dino, ano, okay ka ba? Saan ka tinamaan ‘nung tsinelas?”

			Pinilit ni Dino na huwag gumaralgal ang boses at magpakatapang, “(Sniff!) H-Hindi... Ate. Okay lang ako.” Hindi din niya maintindihan kung bakit ayaw niyang ipakita sa dalawa na nasaktan siya. Ang tanging alam niya ay patuloy na nag TUG! TUG! TUG! ang puso niya habang nakatingin siya sa babaeng kasama ng Ate.

			Umupo ito sa lapit niya, “Wow! Ang tapang-tapang pala ng little brother mo, Dang. Hindi iyakin! Saka ang cute, cute!!! Hi! Hi! Hi! Kapatid mo ba talaga siya? Bakit pogi...hindi kayo magkamukha!”

			“Aba, aba, Anne... hindi ko yata gusto ang tinutumbok n’yang bunganga mo! Anong ibig mong sabihin... pangit ako?”

			Hi! Hi! Hi! Sa iyo na nanggaling ‘yan, ha... hindi sa akin!” sutil na sagot ni Anne. Muli nitong hinarap si Dino.

			“Anong pangalan mo?”

			“D-Dino...”

			Hindi pa ito nakuntento at hinawakan ng magkabilang kamay ang mukha ni Dino sabay sinabi ang pinaka-matamis na salitang narinig ni Dino, “Hi! Hi! Hi! Ang guwapo-gwapo mo naman. Pwede ba kitang maging boyfriend?”

			“Hi! Hi! Hi! Hoy, Anne,” singit ni Dang, “wala pang kamuwang-muwang sa mundo yang kapatid ko... kino-corrupt mo agad ang pag-iisip! Kita mo nang may gatas pa sa bibig ‘yan!”

			“Dang, sa gandang lalaki nito, siguradong hindi na ako makakasingit sa mga chicks pag laki nito! Hi! Hi! Hi!” sagot ni Anne, sabay pisil sa mga pisngi ni Dino, “Ang cute-cute mo talaga! Ah, basta, Dang... boyfriend ko na ‘tong kapatid mo ngayon!”

			“Hi! Hi! Hi! Bahala ka sa sarili mo! Mabuti kung pagt’yagaan ka n’yan. E, ni hindi n’yan alam ang pinagsasasabi mo. Puro laro lang ang alam n’yan. Sa kendi lang, ipagpapalit ka na n’yan!”

			Inilapit ni Anne ang mukha kay Dino, “Totoo ba ‘yon? Hindi naman, diba? Ano... payag ka bang maging girlfriend ako?”

			Hindi maintindihan ni Dino kung bakit, pero tumango siya at nagsabing, “S-Sige ba...”

			“Yes, yes, yes!!! O, kita mo, Dang. Sinagot na ako ng kapatid mo! Love na rin niya ako! Hi! Hi! Hi!”

			“Hoy, Dino... Hi! Hi! Hi!” banat ni Dang, “alam mo ba ‘yang pinag-sasasabi mo? Anne, kinulam mo yata ‘yang kapatid ko kaya napa-oo sa iyo! Hi! Hi! Hi! O kaya naman, natakot!!”

			“Hindi, a!” sagot ni Anne habang nakatingin at inilalapit ng husto ang mukha niya sa mukha ni Dino, “talaga lang na-feel ng kapatid mo na kami ay born for each other! Diba, Lab? Hi! Hi! Hi!”

			Lalong dumagundong ang puso ni Dino. Nabaling ang pansin nito sa namumula-mulang labi ng kaharap. Laking gulat niya ng pabiro siyang hinalikan nito sa labi.

			“O, ayan, ha... nag-kiss na tayo! FYI...ikaw ang first kiss ko... and, officially, mag-on na tayo,” pabiro nitong sinabi.

			“Hi! Hi! Hi! Ikaw talaga, Anne, sutil ka talaga... sutil! Corruption of minor ‘yang ginagawa mo!”

			Hindi nakakibo si Dino. Kahit nadampian lang ng labi ni Anne ang labi niya, naguguluhan siya kung bakit tuwang-tuwa siya at nagwawala ang puso niya. Pakiramdam niya ang ingay-ingay nito kaya nagtataka siya kung bakit walang nakakarinig dito.

			“Hi! Hi! Hi! Ang cute-cute kasi talaga ng kapatid mo, Dang. Sigurado ako, marami siyang paiiyaking chicks. Pero, Dino... tandaan mo... akin ka na... ikaw ang pers lab ko! Kaya dapat, from now on... no look ka na sa ibang chicks!”

			“Hi! Hi! Hi! Aba’t possesive pa ang bruha! Grabe ka, Anne... wala akong masabi!” natatawang nasabi ni Dang.

			Kinuha ni Anne ang kanang kamay ni Dino, pinili ang pinky finger at inipit ito sa kanyang kanang pinky finger, “O, ayan ha... selyado na ang pagiging mag-on natin! Ayoko nang may makikitang ibang chicks na umaali-aligid sa iyo! Selosa ako, bah! Hi! Hi! Hi!”

			“Assuuuss! Pinangatawan pa ang kalokohan. Naku, Anne... halika na nga! Naku, wala akong masabi!”

			Bago umalis ay pabirong ginulo ni Anne ang buhok ni Dino, “O, sige na, Lab... aalis na kami! Babay! Huwag kang titingin sa ibang chicks, ha? Hi! Hi! Hi!”

			( ( ( ( ( ( ( ( O ) ) ) ) ) ) ) )

			“Earth to Allen... Hello? Hello there... anybody home”

			Nagulat si Allen, “A-Ano ‘yon? Ano ‘yon?”

			“E, bossing,” sagot ni Gregory, “kanina ka pa walang kibo d’yan. Para yatang namatanda ka. Kanina pa ako salita ng salita, pero hindi ka naman kumikibo.”

			“Hah, ganon ba? Pasens’ya ka na, Bro... bigla lang akong may naisip. A-Ano nga ba yung sinasabi mo?”

			“Kako, pagkatapos kong dispatsahin ‘yung mga applicants na hindi pumasa, pwede kitang tulungan sa pag-interview ng mga chicka-babes! Hahaha!”

			Saglit nag-isip si Allen, “Interview sa mga... chicka babes?”

			“Huy, ano ka ba? Di ba ikaw ang mag-final interview sa mga aplikante para maging personal assistant mo? Hey Bro, what’s happening to you?

			“A, Oo... Oo nga pala. Pasens’ya ka na, Greg, parang namalikmata lang yata ako. Nawala ako sandali sa wisyo.”

			“No problem, Bossing. Okay, I will go ahead and once I’m finished, I’ll go and help you with the selection process with the hahaha(!) beautiful girls in the waiting!”

			“No, no... wait, wait... ahh, ahh... change of plans... ikaw na ang mag-interview doon sa mga... girls. A-Ako ang mag-interview dito kay... Miss Anne San Juan.”

			“Huh, Bro, come again... what happened? A-Akala ko ba... OUT na itong aplikanteng ito? B-Bakit ininterbyuhin mo pa? At ikaw pa mismo?”

			“Aaaaa... kasi, kasi... parang napaka-inconsiderate naman natin... kung hindi natin siya bibigyan ng honest-to-goodness interview. Hindi magandang image sa company... correct? Saka, didispatsahin mo na agad siya, while you send the other girls to our room.. hindi ba obvious ‘yun? If we do it the other way around... hindi siya makakahalata. Yes, tama... ‘yun nga yon. At least kahit hindi natin siya tatanggapin, she won’t feel so down... in her morale, diba? We owe her that... at least,” dahilan ni Allen.

			“Ganon?” takang-takang naisip ni Gregory, “sabi niya nung una, just get it over with, para ma-dispose na lang agad. Tapos, ngayon... baka raw sumama ang loob kaya siya na ang mag-iinterview? Ngek... anong nangyari?”

Pers Lab Pa Rin Ba?

			“Si Anne? Si​ Anne nga kaya ang narito’t nag-a-apply ng trabaho? Siya nga kaya talaga ito?” paulit-ulit na tanong ni Allen sa sarili habang halos mapudpod ang sahig kalalakad niya ng paikot-ikot. Fourteen years na ang nakaraan ng huli niyang nakita ang itinuturing na ‘pers lab’ pero hanggang ngayon, bumibilis pa rin ang tibok ng puso niya marinig lang ang pangalan nito. Ngayon na nasa kabilang pinto lang ang babaing sinisinta, pakiramdam niya ay dumadagundong ang puso sa magkahalong kaba at saya.

			“NO WAY! Malamang kapangalan lang niya ito. Sobra namang coincidence na siya nga talaga ito. One million to one chance to happen. Haaiisss, kinakabahan ako ng wala namang dahilan. Hmmp! Saka, e ano naman sa akin kung siya nga ito? Ang tagal-tagal ng panahon na hindi ko siya nakita. A-Anong edad na niya ngayon...32, 33, 34? Yaaiikks, matanda na siya...at malamang, losyang na losyang na ang itsura nito. At saka, baka nabubulagan lang ako noon. Akala ko maganda siya, pero hindi naman. Saka, puppy love lang naman ‘yun! Puppy love lang ng isang batang musmos. Wala na ‘yon... wala na ‘yon!” pilit na pag-kumbinsi nito sa sarili. Pero, deep inside, wish niya, sana, sana, si Anne nga ang nasa kabilang pinto.

			Narinig niyang may kumatok sa pinto. Tug! Tug! Tug! Lalong lumakas ang kalabog ng puso ni Allen. Halos magkandarapa itong tumakbo’t umupo sa silya niya.

			“Hrrrmmmp! Come in, come in!” medyo pa-garalgal niyang sagot. Tipong pa-matcho pa kunwari ang dating.

			Pagpasok ni Anne sa kwarto niya, nagkunwari si Allen na abala sa pagbasa ng application form nito. Ayaw niyang mapansin ng dalaga na ninenerbiyos siya. Pasulyap na tiningnan niya ito.

			“SI ANNE NGA... ANG AKING ANNE!!!

			( ( ( ( ( ( ( ( O ) ) ) ) ) ) ) )

			Classmate ng Ate Dang niya si Anne. Sampung taon ang tanda nito sa kanya. Little brother kung ituring siya. Six years old pa lang siya nang una silang nagkita. Ito naman ay kasi-sixteen pa lang at nagsisimula ng mag-college. Nagkasabay sila sa enrollment ni Dang at nagka-kwentuhan. Pareho sila ng kurso at nagkataon na mag-classmate pa sila. Dahil halos pareho ng likes at dislikes, mabilis na nagkahulihan ng loob ang dalawa. Lalo silang natuwa ng malamang pareho ang daan nila pag-uwi at malapit lang ang tinitirhan nilang bahay sa isa’t isa. Mga dalawang kanto lang ang layo ng bahay nila. Kapag walang magawa o may group study, kadalasan ay kina Dang sila naglalagi, na labis namang ikinatutuwa ni Dino.

			Tuwing nasa kanila si Anne, gumagawa ng paraan si Dino para nasa bahay din siya. Kasalukuyan silang naglalaro ng basketball nang mamataan niyang dumating si Ate Dang kasama si Anne.

			“Russel, James, ayawan muna tayo,” sabi ni Dino.

			“Hah? Bakit ayaw mo nang maglaro?” tanong ni Russel.

			“Ah, e... ano... n-napagod na kasi ako,” dahilan ni Dino.

			“Ngek! Napagod ka na? E, kakasimula pa lang natin maglaro... wala pa nga tayong score! Paano kang napagod?” banat ni James.

			“Ano... ano kasi... masakit yung likod ko,” dahilan pa rin ni Dino.

			“Bakit naman biglang sumakit ang likod mo?”

			“K-Kasi... kasi... nangalay akong kauupo kagabi, habang... habang nag-aaral.”

			“NAG-AARAL? IKAW? KAILAN PA?” kapwa nagulat na tanong ng dalawa.

			“He! He! He! Kayo naman... kung magsalita, para namang hindi ako nag-aaral,” depensa ni Dino.

			“TALAGA! Talaga namang hindi ka nag-aaral!”

			“At saka, KINDER PA LANG TAYO... anong pag-aaralan mo? Anyare?”

			“Haay, naku... kayo talaga. Sabi ni Mommy... kahit kinder pa lang tayo... dapat mag-aral-aral na tayo. O, sige na... uuwi na ako. Bukas na lang tayo ulit maglaro.”

			Iniwan ni Dino ang dalawang kalaro na hindi makapaniwala sa narinig.

			* * * * * * * * * *

			“Huy, kapatid, pwede ba pumirmi ka naman ng pwesto. Nahihilo na ako sa iyo sa kakalakad mo. Para kang hilong-talilong d’yan!” puna ni Dang.

			Kapag nasa bahay si Anne, kadalasan ay sa salas sila tumatambay ni Dang. Kunyari ay hindi pansin ni Dino ang dalaga pero kung anu-ano ang ginagawa niya para dumisplay. Naandoon pumunta sa CR, magkalkal ng pagkain sa kusina, magpalipat-lipat ng kwarto o kaya maglabas-pasok sa bahay.

			“A, e... sori, Ate... jumingle lang ako.”

			“Jumingle? Aba, e... naka-apat na beses ka na yatang pabalik-balik sa CR. Ano yang, wiwi mo... unlimited... baka naman maubusan ka na ng tubig sa katawan?”

			“A-Ate naman...” hiyang-hiyang sagot ni Dino.

			“Naku, itong si Ate Sungit,” depensa ni Anne, “lagi na lang pinagdidiskitahan yung little brother niya. Napahiya tuloy si Lab. E, sa na-wiwiwi yung tao... anong magagawa mo? Alangan naman, tiisin niya? Hi! Hi! Hi! Huwag mong pansinin yang kapatid mo, Lab, siguro nagme-menapause na yan! Halika ka nga dito, Lab... miss na kita.”

			“Assuuus, kinampihan pa si mokong!” banat ni Dang.

			Iyon lang ang hinihintay ni Dino. Kunyari ay bugnot pa itong lalapit pero sa totoo lang ay nagtatalon sa tuwa ito.

			Paglapit nito ay agad naman itong hihigitin ni Anne at inuupo sa tabi niya.

			“Dito ka na lang sa tabi ko, Lab,” wika ni Anne, “para may inspirasyon ako!”

			Habang nagkukwentuhan sila ni Dang, nilalaro-laro ni Anne si Dino. Pinang-gigigilan, niyayakap-yakap, ginugulo ang buhok o kinikiliti. Minsan ay kinakandong pa niya ito. Feeling nga ni Dino ay para siyang stuffed doll pero masayang-masaya siya. Kuntento itong kalapit ang Pers Lab niya.

			“Alam mo, Anne... hanga rin naman ako sa mahika-negra mo!” sabi ni Dang.

			“Huh? Mahika-negra... ano yun?”

			“Black magic! Mangkukulam ka ba? Aba’y tahimik na tahimik ‘yang kapatid ko kapag kalapit ka. Ni hindi yata kumukurap. Hi! Hi! Hi! Talagang napaamo mo ba ‘yan o nanginginig na sa takot sa iyo? Baka naman kinukurot mo na iyan o pinangdidilatan kapag hindi ako nakatingin!”

			“Hi! Hi! Hi! Salbahe ka, Dang! Ginawa mo pa akong mangkukulam? Excuse me... for your information... kaya behave si Lab ko ay dahil... gandang-ganda siya sa beauty ko! Hi! Hi! Hi!”

			“Grabe... ang kapal magbuhat ng bangko. Hindi ko nakaya ‘yon, a!”

			“(Giggle!) Aba’t ayaw maniwala ni Manang,” sagot ni Anne at humarap kay Dino, “Sige nga, Lab... sabihin mo kay Ate kung gaano ka in-love na in-love sa beauty ko!”

			Sa ganitong pagkakataon ay tatahimik lang si Dino pero ngingiti. Kapag nagsalita kasi siya ay baka mahalata nilang ganoon talaga ang nararamdaman niya.

			“O kita mo... hindi makakibo si kapatid. Ibig sabihin noon, talagang takot na takot sa iyo ‘yan. Traumatized na. Hi! Hi! Hi!

			“Heh! Anong takot na takot? Kita mo ngang nakangiti. Ibig sabihin noon... totoo ang sinasabi ko.”

			“Asus... magtigil ka... kung hindi ko pa alam... kinukurot mo na yang kapatid ko...”

			“Hoy, magtigil...”

			Hindi na inintindi pa ni Dino ang biruan at pagtatalo ng kapatid niya at ni Anne. Ang importante sa kanya ay kalapit niya at yakap-yakap ang ‘Lab’ niya.

			( ( ( ( ( ( ( ( O ) ) ) ) ) ) ) )

The Moment Of Truth,
Crush Or The Real Thing

			Matagal ng naka​tayo sa harapan ng table niya si Anne ay patuloy pa rin si Allen sa pagkukunwaring nagbabasa ng application form nito.

			“Sir?”

			“Hah? Ah, yes, yes! Sit down, Miss San Juan,” sabi ni Allen. “I’m sorry, medyo parang nawala lang ako sandali... He! He! He! A lot of things in my mind, business, clients... you know... ahhh, pasens’ya na.”

			“Okay lang po, Sir.”

			Palihim niyang sinulyapan muli ang dalaga. Halatang uneasy ito, habang palinga-linga sa paligid.

			“Whew! M-Mukhang hindi naman niya ako namumukhaan... mabuti naman,” nasabi ni Allen sa sarili. Ayaw pa niyang makilala siya. Bakit? Hindi niya alam. Siguro, nagdudududa pa rin ito kung gusto pa niyang dugtungan muli ang nakaraan.

			Sinundan niya ang tinitingnan ni Anne. Inaaninag nito ang isang picture frame na nakasabit sa di kalayuan.

			“Nakupo! ‘YUNG FAMILY PICTURE NAMIN ‘YON!” nag-panic na naisip nito. “Makikilala niya si Ate Dang... si Mommy...!

			“AHEM, MISS SAN JUAN,” malakas na naibulalas niya.

			Halatang nagulat ang dalaga sa lakas ng pagkakatawag niya at napatingin ito sa kanya.

			“Sir?”

			“Ahh, ahh... sori, sori kung nagulat kita. Pasens’ya na. G-Ganito lang talaga ang boses ko... hindi ko kasi minsan ma-kontrol,” pagdadahilan ni Allen. “Uhmmm, I see... accounting ang kurso mo, pero... hindi ka nakatapos.”

			Bakas ang lungkot sa mukha nito ng sumagot, “Yes, Sir.”

			“Uhum, sayang... fourth year college, konti na lang sana...”

			Biglang pinutol ni Anne ang sasabihin ni Allen, “Sir, thank you very much for taking time to see me. That is so kind of you even though, I know...hindi naman ako matatanggap. I’m old and under-qualified for the position. Nag-try lang naman ako, ummm...baka sakaling...kokonti lang ang maga-apply o mga undergrads din katulad ko. But it did not happen, so I’m saving you the trouble of wasting your time talking to me. I appreciate your kindness, Sir... I will leave now so that you can continue your interview with the others.”

			Makatapos magsalita ay tumayo na ito at lumakad papunta sa pinto.

			Natulala si Allen. Nagtatalo ang kalooban -- pipigilan ba niya si Anne o hindi. Kung wala naman siyang balak na tanggapin ito, para ano pa? Labing-apat na taon na ang nakakaraan, dapat pa ba itong dugtungan? Bakit pa? Hindi ba dapat lang na kalimutan na ang nakalipas? Tapos na ‘yon. There’s no sense in bringing it back. Kung may nadarama man siya noon, puppy love lang ‘yun. Infatuation, that’s all it is. Pero ngayon, ibang usapan na ito dahil, sandamakmak na ang babaing nagkakagusto sa kanya. Mga naggagandahan at bata. Past is past. Dapat lang na kalimutan at tapusin na ang lahat. Iyon lang ang nararapat.

			At tuluyan na niyang pinabayaang makaalis si Anne.

			( ( ( ( ( ( ( ( O ) ) ) ) ) ) ) )

			Kararating pa lang ni Dang galing sa school ng tinawag siya ni Mommy.

			“Dang, sandali nga lang.”

			“Mom, ano po ‘yon?” wika ni Dang pagkalapit.

			“Napagalitan mo ba, napalo o nasaktan ‘yan si Dino?” tanong ni Mommy. Nakatayo ito sa may pinto ng kwarto ni Dino at itinuro ang kapatid na kasalukuyang nag-aaral.

			“Po? Hindi po... bakit Mommy?”

			“Kasi, araw-araw ko nang nakikitang nag-aaral ‘yang kapatid mo. Nagtataka lang naman ako.”

			“Huh! Nag-aaral? E, kinder pa lang naman ‘yan... anong pag-aaralan n’yan?”

			Piningot ni Mommy ang tenga ni Dang.

			“Arrraaay, aray! Mommy, bakit mo naman ako piningot?”

			“E, kasi naman, napaka-shunga-shunga mo naman. Kahit kinder ngayon may mga itinuturo na. Hindi katulad nung panahon mo na puro laro lang ang ginagawa sa school. Ngayon, pati pagbabasa, itinuturo na sa kinder.”

			“Yun lang pala, hindi n’yo na lang sinabi. Aray... parang natanggal yung tenga ko! Masyadong violente yang mga kamay n’yo, Mom. Mag-complain kaya ako sa barangay?”

			“Ganon, halika,” sabi ni Mommy sabay pingot muli sa tenga ni Dang, “gusto mo samahan pa kita? Halika, halika!”

			“Arraayyy, aray, Mom! Tama na, tama na, Mom... baka matanggal na talaga ang tenga ko!”

			Tumigil sa kapipingot si Mommy.

			“Arruuuyy!” halinghing ni Dang habang hinihimas ang tenga, “si Mommy naman, masyadong war freak... nagbibiro lang naman ako.”

			“Ilagay mo kasi sa lugar. Kita mo nang seryoso ako. Ano, gusto mong samahan pa kita sa barangay para mag-complain?”

			“Hi! Hi! Hi! Si Mom talaga... nagbibiro lang ako. Joke lang. Baka nga, ako pa ang ikulong sa barangay kapag nag-complain ako doon.”

			“Mabuti naman at alam mo!” hirit ni Mommy.

			“Hmmmp, teka, teka... mabalik tayo dun sa itinatanong mo sa akin kanina, Mom... anong kaiba-iba kung nag-aaral si kapatid ngayon?”

			“Anong kaibahan? Aba’y ni hindi nga humahawak ng libro noon ‘yan... tapos ngayon, lagi nang nag-aaral! Hindi ba kataka-taka ‘yon? Kaya nga naisip ko, baka kako binugbog mo yang kapatid mo, kaya nagtitino!”

			“Hi! Hi! Hi! Grabe ka naman, Mommy. Anong akala mo sa akin... berdugo, yung nanghahampas ng latigo? How barbaric naman your thoughts of me, Mother dear! Naku, h’wag mo nang problemahin ‘yan, Mom... alam mo naman ang mga bata, pasumpong-sumpong. Bukas, makalawa... balik na naman sa dating gawi ‘yan.”

			“Hmmmm... tama ka siguro. Sabagay, okay sa akin ‘yang nag-aaral siya. Nagtaka nga lang talaga ako. Mmmm, teka, teka! Hindi lang pala ‘yan... alam mo bang... hindi na rin inaabot ng gabi sa kalye ‘yan. Bago mag-alas-sais e, naandito na. Madalas nga e, hindi na naglalabas para maglaro!”

			“Hah, totoo, Mommy? Aba, milagro talaga ‘yan! Naku, baka na-nuno na si kapatid... ipatawas kaya natin. Hi! Hi! Hi!”

			“Naku, Dang, ikaw talaga, wala kang matinong sagot. Halika na nga, lumayo na tayo at baka mausog pa natin yung kung anong magic na pumasok sa katawan ng kapatid mo. Tara na nga!”

			Magkasabay lumayo ang dalawa. Lihim namang natatawa si Dino dahil naririnig niya ang pinag-uusapan ng dalawa.

			“Bakit ako nag-kaganito?” nasabi niya sa sarili. “Syempre, gawa ni Anne. Gusto kong mag-aral ng mabuti para paglaki ko... pwedeng-pwede ko nang ligawan ang Pers Lab ko!”

			( ( ( ( ( ( ( ( O ) ) ) ) ) ) ) )

			Waring nagising si Allen sa isang panaginip.

			“WAIT!”

			“ANNE... ... WAIT!!

Mayroon Bang Forever?

			Waring bigla​ng nagising sa pagkakatulog si Allen. Si Anne, si Anne! Hindi niya pwedeng itanggi, hanggang ngayon, may puwang pa rin ito sa puso niya! Kung gaano, hindi niya alam. Ang alam lang niya, ayaw niyang muling mawala si Anne.

			Nakalabas na ng pinto si Anne. Tinakbo niya ang pinto at hinabol ito.

			“ANNE... ... WAIT!”

			Gulat na gulat ang lahat. Sa lakas ng pagkakahiyaw ni Allen, parang tumigil ang ikot ng mundo at napatingin ang lahat sa kanya.

			Nakita ni Allen si Anne na akmang papalabas na.

			“Miss San Juan,” medyo kinalma niya ng boses, pero malakas pa rin, “Uhumm, can you step back into the room... please?”

			Kay Anne naman nabaling ang tingin ng lahat.

			Naguguluhan si Anne kung bakit pinababalik pa siya. At bakit pangalan niya ang ginamit nito. Magtatanong sana siya pero napansin niyang nakatingin ang lahat sa kanya. Nahiya ito at upang makaiwas sa mga tingin, minabuti na niyang bumalik.

			Pagpasok sa kwarto ay agad tinanggal ni Allen ang family picture nilang nakasabit at mabilis na itinago. Hindi nagtagal ay pumasok na si Anne sa kwarto.

			“Please take a seat, Miss San Juan.”

			“Sir, is there any problem? Bakit n’yo po ako pinabalik pa. Diba sabi ko naman, Sir... okay lang, I know I’m not qualified for the position. You don’t have to worry...”

			“You are quitting just like that? You are already here and you will just give up just like that? Ganoon na lang, suko ka na? Akala ko ba sabi mo... hindi dapat basta-basta nagku-quit ang isang tao. Diba sabi mo...Don’t quit. Try and try until you succeed?”

			( ( ( ( ( ( ( ( O ) ) ) ) ) ) ) )

			“O, Dino, bakit yata parang ang lungkot-lungkot mo?” tanong ni Anne. Pauwi na ito galing sa kanila at nadaanan siya.

			“(Snff!) (Sniff!) Magta-try-out sana kasi ako sa team ng basketball. K-Kaya lang...kaya lang... sabi nung isang malaking bata, hindi daw ako makukuha kasi maliit lang ako at banban.”

			“Hah! Sinong bata ‘yon? Naku, at naniwala ka naman doon? Tinatakot ka lang noon... natakot ka naman agad!” pagalit ni Anne.

			“(Sniff!) Di bale na lang... hindi na lang ako magta-tryout,” malungkot na sagot ni Dino.

			“Anong hindi ka na magta-tryout? Hindi pwede... ayoko nang ganyan... ayoko nung sumusuko agad kahit hindi pa nagta-try.”

			“B-Bakit... ikaw ba, kahit na magagaling ang makakalaban mo, magta-tryout ka pa rin?”

			“Syempre, ba! Don’t quit. Try and try until you succeed...‘yan ang paboritong motto ko. Kung ako ikaw, magtutuloy ako sa tryout, kahit sino pa ang kalaban ko. Malay mo... kokonti lang ang mag-tryout o kaya mas magaling ka dun sa iba? Hindi pwede ‘yung minamaliit mo ang kakayahan mo. Saka, kung hindi ka man makukuha, at least nag-try ka. Wala kang pagsisisihan pagdating ng araw.”

			“Ganon?” napatingin si Dino kay Anne. Nakangiti ito sa kanya. Nabuhayan ito ng loob, “Sige, Anne... para sa iyo... magta-tryout na ako.”

			“Yes! ‘Yan ang gusto kong marinig sa Lab ko!”

			“K-Kaya lang... pwede bang samahan mo din ako?”

			“Hah? Ummm... O, sige... yun lang pala! Basta ikaw... malakas ka sa akin, e! Sige, tara... tamang-tama, wala naman akong ibang lakad.

			Sinamahan ni Anne si Dino sa tryout nito. Pinanood at nag-cheer nang husto sa bata. Na-inspire ng husto si Dino sa paglalaro.

			Matapos ang tryout, si Anne ang lumapit sa coach para itanong ang naging resulta. Masayang nagtatakbo ito pabalik kay Dino.

			“Lab, Lab... isa ka sa nakapasa sa tryout... kasama ka na sa team. ‘Yung nang-bully sa iyo... ayun luhaan... siya ang hindi natanggap,” masayang balita ni Anne.

			Tuwang-tuwa si Dino at niyakap nito ni Anne.

			“(Sob!) Thank you, Anne... thank you! Kung hindi sa iyo... hindi na sana ako nag-tryout at hindi na rin natanggap!

			“Sabi ko na sa iyo! Ang galing-galing mo yata. O, ha... basta, lagi mong tatandaan... Don’t quit. Try and try until you succeed. Tandaan mo rin... lagi lang akong naandito para suportahan kita. Lab yata kita. Hi! Hi! Hi!”

			“Talaga? Sige, promise ko, Anne... hindi ako basta-basta magku-quit. Saka, promise ko rin sa iyo na... naandito din ako kapag kailangan mo ako. Kahit na sa pagtanda ko!”

			“Weh... talaga lang ha? Baka naman, kapag nagbinata na ang Lab ko... kalimutan mo na ako?”

			“Hindi! Hindi mangyayari ‘yon, Anne. Promise ko sa iyo!”

			( ( ( ( ( ( ( ( O ) ) ) ) ) ) ) )

			Bakas sa mukha ni Anne ang pagtataka. Hindi maikalang may pumukaw din sa ala-ala nito.

			“Sir... ano po ‘yung nasabi n’yong... don’t quit, try and try until you succeed...na sabi ko?

			“OH NO! B-Bakit ko nasabi ‘yon? Buking, buking na ako!!!” nasabi ni Allen sa sarili. Sinulyapan niya ang dalaga. Nakakunot ang noo nito, nakatingin sa kanya, naghihintay ng kasagutan sa tanong nito.

Weh, Talaga Lang, Ha?

			Hindi malaman ni A​llen kung ano ang gagawin para malusutan ang sitwasyon, “Yaikks! Paano na... paano na? Lord, please help!”

			Biglang bumukas ang pinto at sumungaw ang mukha ni Gregory

			“Knock, knock...excuse me! Allen, yung client natin sa UK, nag-email. Nai-send na raw nila yung mga files para dun sa advertising campaign nila. Hmmm, yung initial studies, nasa table ko, check mo na lang if you want.”

			“Hah, ganoon ba? A, e di sige... ikaw na lang ang bahalang mag-reply and tell them they can expect a draft by next week,” sagot ni Allen.

			“Okidoki, Boss!” sagot ni Gregory sabay sa pag-alis.

			Dahil nabimbim ang pag-usap nila ni Anne, sinamantala ito ni Allen para ilihis ang usapan, “Uhumm, where were we... where were we? Ah, yes, balik tayo sa iyo,” patuloy niya sabay nagkunwaring galit, “Why are you getting ahead of me? I mean... don’t second guess... a-ayoko nang pinangungunahan ako. Let me be the judge whether you are qualified or not! Understood?” matigas na patapos ni Allen.

			“Y-Yes, Sir,” sagot ni Anne. “Ummm, Sir... about the...”

			Upang tuluyan ng matigil si Anne sa pag-uusisa, may inabot sa kanya si Allen, “Haarruump! Okay, let’s get back to business. I’ll put you in a test... ‘yung actual, mismo. I want to see how you perform.”

			“Right now, Sir?”

			“Yes, is there any problem?”

			“N-None, Sir.”

			“Okay, please summarize the figures in those papers that I gave you. Give me the expenses, overhead cost, gross and net income per week, month and year. You have about... an hour to finish it.”

			Tuluyan ng nakalimutan ni Anne ang kanyang tanong. Luminga-linga ito at naghahanap ng pwesto kung saan puwede siyang mag-trabaho. Nakita niya ang bakanteng table ni Gregory.

			Napansin agad ito ni Allen, “You can work right here at my table. You can use my calculator also, if you like.”

			“Thank you, Sir... pero... baka po makaabala ako sa inyo. Doon na lang sa po sa table nung assistant n’yo ako magko-compute.”

			Hinawakan ni Allen sa may kamay si Anne, “No, no... ahhh... may mga important files at documents doon. Baka ma-messed up mo pa. Greg will be mad, masyadong over-protective sa trabaho niya ‘yon. Dito ka na lang sa table ko.”

			Napatingin si Anne sa table ni Greg, “Hmmm, wala namang nakalagay na kahit ano dun sa table. Ano kaya ang magugulo ko doon... alikabok?” nagtatakang naisip nito.

			“It’s okay kung dito ka sa table ko. Malaki naman ito and you won’t get in my way. I’m just reading some reports so it’s not a bother. Sige na, sige na... proceed. Your clock is ticking!”

			Nanatiling nakatayo si Anne.

			“Oh, what are you waiting for? Magsimula ka na.”

			“A, e... Sir... nakahawak pa rin po kasi kayo sa akin...”

			Noon lang napansin ni Allen na mahigpit pa rin nitong hawak-hawak si Anne.

			“Oops, I’m sorry,” nahiyang sagot niya sabay bitaw sa kamay ng dalaga. “Okay... proceed, proceed.”

			“Y-Yes, Sir,” nahihiyang sagot ni Anne at nagsimula na.

			Hindi kasama sa interview ang pagsasailalim sa isang test. Pero ngayong nasa harapan niya muli si Anne, gusto niyang samantalahin ang pagkakataon upang pagmasdan at pagsawaang tingnan ito. Sa kabilang banda naman, nagtatalo ang kalooban niya sa tanong, may pitak pa ba talaga sa puso niya ang kaharap?

			“Siya pa rin ni Anne... ang aking Anne,” nangiti at nasabi nito sa sarili, “she doesn’t look a day older than the last time I saw her... siya pa rin si Anne ko. Wala pa rin siyang ipinagbago.”

			( ( ( ( ( ( ( ( O ) ) ) ) ) ) ) )

			Simula ng makita ni Dino si Anne, ito na ang naging pinakamagandang babae sa balat ng lupa para sa kanya. Habang nagtatagal, lalo siyang nabibighani sa ganda at ugali nito. Walang sawang pinagmasdan niya lagi ang magandang mata nito, ang matangos na ilong, ang kissable lips, malagong buhok, makinis na kutis at lahat-lahat na. Kahit sabihin pang biru-biruan lang para kay Anne ang lahat, nagkaroon ng bagong kulay ang mundo para kay Dino. Laro-laro man ang pagiging girlfriend niya kay Anne at kahit hindi pa niya lubos na naiintindihan ang ibig sabihin ng lahat, masayang-masaya siya. Sa murang pag-iisip nito, ang tanging alam niya ay may nararamdaman siyang espesyal para sa dalaga.

			Si Anne na nga ang naging lahat para kay Dino. Ito na ang pinaka-espesyal at natatanging babae sa buhay niya, ang kanyang ‘pers lab” at ‘only love’. Kahit sabihin pang malaki ang agwat ng edad nila, hindi ito naging hadlang para mahalin niya ang dalaga.

			( ( ( ( ( ( ( ( O ) ) ) ) ) ) ) )

			“Sir? Sir?”

			“Huh?” napabalikwas si Allen, “Yes, yes... what is it?”

			“I-I’m finished with the test,” sagot ni Anne.

Deal Or No Deal

			“You’re finished ​already?” napatingin sa orasan si Allen. Halos half hour pa lang ang lumipas.  “Are you sure... you still have a lot of time. Baka gusto mong i-check ang ginawa mo?”

			Ngumiti si Anne. Muli na namang kumuti-kutitap ang puso ni Allen.

			“Okay na, Sir. I’ve double checked the data already.”

			“Haarruump... okay, okay. Give me a couple of minutes to check it.”

			Masusing pinag-aralan ni Allen ang mga computation. Last years report pa ito at kabisado na niya ang mga sagot dito kaya laking gulat niya na tama lahat ang figures ni Anne. Maayos at mas malinaw ang ginawang proseso ni Anne na labis niyang ikinatuwa. Noong bata pa siya, naikwento ni Ate Dang na may kakaibang talento si Anne at ngayon ay napatunayan niyang totoo ito.

			Pero ang higit na pinoproblema niya ay kung ano na ang gagawin niya.

			“Matagal ng panahon na yung nakalipas,” naisip niya, “siguro tama lang na tapusin ko ng lahat ang kabaliwang kong ito. Isip bata, puppy love... hayyy, these foolish hopes and dreams. Siguro, nagre-reminiscing lang ako... nami-miss ko yung nakaraan... nalulungkot kahit papaano, pero lilipas din ito. Sigurado ako. Ang kailangan ko lang talaga ay... closure. Hmmm... tama, tama... it’s better to put an end to this madness already. I’ll tell Greg to... dismiss Anne. Anyway, sabi naman niya mismo, she doesn’t expect to be hired.”

			Hinarap nito si Anne, “ Ummm, Miss San Juan, can you please wait for my assistant? I’ll refer this test to him, para... para makapag-decide... if you pass or not.”

			“Yes, Sir,” malungkot na sagot ni Anne. Nahuhulaan na nitong senyales ito ng napipintong dismissal.

			Bago lumabas ng pinto ay nilingon muna ni Allen si Anne. Nakita nito ang lungkot sa mukha nito. Nadurog ang puso niya sa tanawing ito.

			( ( ( ( ( ( ( ( O ) ) ) ) ) ) ) )

			“Dino, bakit hindi nga pala Ate Anne ang tawag mo sa akin? Ayaw mo ba akong kapatid?”

			“AYAWWW!!!”

			“Huh... bakit?”

			Natigilan si Dino. Aaminin ba niya ang totoong dahilan? Dinaan na lang nito sa biro ang sagot.

			“H-Hindi ba... Lab ang tawag mo sa akin? Ang pangit naman kung tatawagin kitang Ate Anne. Lab... tapos, Ate? Diba ang sagwa? Saka, saka... diba kunyari... g-girlfriend kita? K-Kaya... dapat lang na ang itawag ko sa iyo... ‘Lab’ din!”

			Bumungisngis ng tawa si Anne, “Oo nga pala... boyfriend nga pala kita! Hi! Hi! Hi! Tama ka... nakalimutan ko na... hindi mo nga pala ako dapat tawaging Ate Anne. Ang dapat... Anne... o kaya... ‘Lab’ din. Hi! Hi! Hi! Kinilig naman ako doon... parang tunay, a!”

			Matapos ang ilang sandali, si Dino naman ang nagtanong, “W-Wala ka pa bang boyfriend? Ang ibig kong sabihin... ‘yung totoong boyfriend?”

			“Hi! Hi! Hi! Aba, seryoso na si Lab. Don’t worry, Lab... wala pa akong boyfriend... kaya sa iyong-iyo lang ako,” pabirong sagot nito.

			“A-Ano bang hinahanap mo sa boyfriend?”

			“Uyyyy, bigla akong ninerbiyos! Para akong nasa hot seat. Hello... Boy Abunda? Mike Enriquez? Hi! Hi! Hi!”

			Napatingin si Anne kay Dino at nakitang seryoso ito at naghihintay ng sagot.

			“Uhhmm! Ehem, ehem... mukhang seryoso si Lab ko, a. O sige, sasagutin na kita. Una, syempre hinahanap ko ay... POGI! Hi! Hi! Hi!”

			“Pwede ako ‘don,” naisip ni Dino.

			“Joke lang, joke lang! Hindi naman kailangang poging-pogi... basta may pleasing personality lang, okay na sa akin ‘yon. Tapos, syempre gusto ko yung mamahalin ako ng tunay. Ayoko ng playboy... ayoko ng two-timer. Dapat kapag boyfriend ko siya, ako lang ang mahal niya.”

			“DAPAT LANG!” hindi napigilan sabihin ni Dino.

			Gulat na napatingin si Anne sa kanya.

			“Hah, a e, ano... ang ibig kong sabihin... dapat lang na yun ang gusto mo. He! He! He!

			“Gusto ko rin sa boyfriend ko,” pagpapatuloy ni Anne, “yung responsable at nagsusumikap sa buhay. Hindi naman kami mabubuhay sa love love lang. Kailangan may drive yung boyfriend ko na umasenso sa buhay. Ummmm... tama... ‘yun nga ang hinahanap ko sa magiging boyfriend ko. Ano, happy ka na... Mr. Boy Abunda este Mike Enriquez ba? Hi! Hi! Hi!”

			( ( ( ( ( ( ( ( O ) ) ) ) ) ) ) )

			Sinalubong si Allen ni Gregory, “Bossing... t’yak na magugustuhan mo yung tatlong napili ko for final interview. BEAUTIFUL. Wala kang itutulak-kabigin! If you want, we can hire them, one after another. Mukhang okay naman sa kanila ang ganoong set-up. That way, we can bake our cake... and eat it too, diba? Ha! Ha! ha! Well, it’s all up to you, my friend. Go ahead and enjoy! O, yung old maid... nadispatsa mo na ba?

Anyare?

			“WHAT?”

			“​You heard what I said, Greg,” malumanay na wika ni Allen, I’ve decided to hire Miss San Juan. Just give our thanks to the other girls. Tell them, we will keep their records in our file in case we need them in the future.”

			“Ba-Ba-Bakit? B-Bossing... a-anong nangyari? Parang nabaliktad yata. Akala ko ba...?”

			Bumuntong-hininga si Allen, “I’ll explain everything later, Bro. Just trust me with this, okay? Bahala ka na lang muna dun sa ibang mga applicants.”

			Walang nagawa si Greg, “Yes, Boss. If you say so... you’re the boss.” At lulugu-lugong bumalik ito sa mga naghihintay na mga applicants.

			* * * * * * * * * *

			“Congratulations, Ms. San Juan... you’re officially part of the company!”

			Hindi makapaniwala si Anne sa narinig. Nang iwanan siya, naramdaman na niyang hindi siya makukuha. Nag-iisip na nga siya kung saan pa siya pwedeng mag-apply sa mga katabing lugar para makatipid sa transpo. Medyo kapos na rin ang pera niya. Kaya nga ng bumalik si Allen at ibinalitang tanggap na siya, napakalaking sorpresa nito para sa kanya.

			“Sir... totoo? H-Hindi ba kayo nagbibiro?”

			“Ha! Ha! Ha! Do I look like I’m joking? Yes, Ms. Anne... it’s really true. Congratulations!

			Malugod na kinamayan ni Allen ang dalaga. Nakita niyang halos maiyak ito sa tuwa. Mahigpit ang ibinalik na pagkamay nito sa kanya. Ganon pa man, ramdam ni Allen ang parang marshmallong lambot ng kamay nito. Pakiramdam nga nito ay kinokoryente ang kamay niya habang hawak-hawak ang kamay ni Anne.

			“Thank you, Sir...thank you! I promise, I will work hard so you won’t be disappointed in choosing me.”

			“Ha! Ha! Ha! That’s what I wanted to hear. I feel good about you, Anne... I mean Miss San Juan. I think you will be a good fit in our company.”

			“Thank you again, Sir!’

			Matapos magkamayan, naghanda na si Anne para umalis na.

			“Sir, I’ll go ahead na. Kailan po ako magre-report for work? May mga requirements po ba akong dapat dalhin?”

			“Can you start work... tomorrow?”

			“Sir, tomorrow? Bukas na, Sir? 

			Tumango si Allen.

			“Yes, Sir... yes, Sir! Of course, Sir.”

			“Good, good! Then I’ll see you tomorrow.”

			“Do I have to bring anything, Sir... NBI clearance, transcript of records...?”

			“No, no, no! No need. J-Just bring your A-game tomorrow.”

			“Talagang... wala, Sir? I mean...”

			“I trust my instinct, Miss San Juan. Dumaan ka lang sa personnel at i-inform mo sila para mai-prepare yung time card mo. Ummm, on second thought, ako na lang ang bahala. I’ll inform them myself. You can go now.”

			“Hindi ba sobra na ‘yun, Sir? Nakakahiya naman sa inyo. Kayo yung Boss tapos, kayo pa yung pupunta sa personnel. I can manage naman, Sir.”

			“It’s okay, Miss San Juan. I’m going there myself, may aasikasuhin din ako doon. Why, what’s the matter...do you think I’m just pulling your leg?”

			“Hindi naman, Sir.”

			“If you want, you can come with me to the personnel...if you want to be sure.”

			“It’s not that, Sir. First time ko lang kasi maka-encounter na yung mismong Boss ng company ang personal na tumutulong sa akin. And you are going out of your way to accommodate me.”

			“Bakit... are you complaining?” tanong ni Allen.

			“N-No, Sir. Baka lang kako nananaginip lang ako... or as you said... you are just pulling my leg and this is just a one big joke.”

			“Ha! Ha! This is not a dream, Miss San Juan and definitely not a joke. You are really hired.”

			Hindi pa rin tumitinag sa pagkakatayo si Anne. Parang ayaw maniwala sa nangyari.

			“O baka naman may itinatago kang dark secret, Miss San Juan... like being a serial killer or being in the most wanted criminal list? Ha! Ha! Ha!” biro ni Allen.

			Hindi kumibo si Anne.

			“O, bakit hindi ka nakakibo? May itinatago ka ba sa amin?”

			Matagal siyang tiningnan ni Anne bago ito sumagot, “Ummm, actually, Sir... S-SWINDLER po ako.”

			“A-Ano?”

			“Yes, Sir. Fact is... kalalaya ko pa lang at may mga kaso pa po akong hinaharap.”

			Natulala si Allen. Hindi niya inaasahan ito. Napatingin ito muli kay Anne.

			Sa simula ay seryosong-seryoso ang mukha nito pero sa bandang huli ay hindi na nito napigilang bumungisngis ng tawa.

			“Joke lang po... joke lang! Hindi po totoo. Kasi naman kayo, Sir, ginawa n’yo ba naman akong killer at kriminal. Hi! Hi! Hi!”

			Pagkakita ni Allen ang pagbungisngis ni Anne ay mistulang bumalik ito sa nakaraan. Sariwang-sariwa pa sa ala-ala niya ang matatamis na tawa ni Anne tuwing kasama niya. Mistulang natulala ito habang nanatiling nakatingin sa dalaga. Tug! Tug! Tug! ang kabog ng puso niya.

			“Sir... Sir? Okay lang ba kayo? Joke lang po ‘yon. S-Sori po... huwag po sana kayong magalit.”

			Nahinasmasan si Allen.

			“Ah... yes, yes! Alam ko naman na joke ‘yon. Saka, bakit naman ako magagalit, e ako nga yung nagpasimuno. Turingan ba naman kitang killer,” sagot nito at kahit wala na sa timing ay tumawa, “Ha! Ha! Ha! Ha ha h...” na bigla ring natigil dahil nakatingin sa kanya si Anne na parang inaarok kung nasisiraan na ba siya ng ulo.

			Biglang seryoso ulit si Allen, “Okay, okay Miss San Juan. We’ll be expecting you promptly tomorrow. You may go now.”

			“T-Thank you, Sir. I’ll be on my way now. Bye!” paalam ni Anne habang patalikod.

			“B-Bye... (Anne!) Ingat ka...” hindi mapigilang nasabi ni Allen.

			Natigilan si Anne. Bago pa ito nakabaling ng tingin ay mabilis na tumalikod si Allen. Nagkunwaring bising-bisi sa pag-aayos ng mga papeles. Kakaba-kabang pinakiramdaman niya ang dalaga. Maya-maya pa ay narinig niya itong muling lumakad papalayo.

			Nang sumara ang pinto ay saka pa lang ito nakahinga ng maluwag at binatukan ang sarili.

			“Haaaiiis! Ano ba naman?!!!Grrrr! Bakit hindi ko mapigilan itong bibig kong ito!”

			Hindi nito napansin na pumasok si Gregory sa kwarto at kitang-kita nito ang pinag-gagawa niya.

			“Ngek, ano nang nangyayari kay Bossing at binabatukan ang sarili? Siguro nagsisisi at hindi yung mga magaganda ang kinuha niya imbes na dun sa old maid. Ano kayang nangyari dito? Baka naman kaya... nakulam?”

It’s Not Over, Till It’s Over

			“You mean​ to say... childhood crush mo yung si Miss San Juan?”

			“Yes, Greg,” sagot ni Allen.

			“Now I get it! Kaya pala you favored her over the other applicants kahit na sabihin pa na mas magaganda ang mga iyon. Mystery solved. I completely understand it now.”

			“Yes... now you know.”

			“Pero, hey Allen... that was, what... eons ago already. You mean to say, you still feel the same way... mahal mo pa rin siya? You might be mistaken. Baka naman puppy love lang yan... infatuation or something like that... or maybe you are just longing for the past,” argumento ni Gregory.

			“Hindi e! That was what I was trying to tell myself earlier. That it was just a childhood dream, an infatuation... that I was reliving the past. Kino-convince ko ang sarili ko na... it’s the past and it’s all over. Na dapat, kalimutan ko na yung nakalipas. That she’s way too old for me... pero, pero... in the end, when she left during the interview... nang mawala siya sa paningin ko, I really messed up. I finally have to admit, naandito pa rin siya... up to now, she means so much to me.”

			Tinapik-tapik ni Gregory si Allen sa balikat, “Now I understand why you’re being such a jerk with women. Kung bakit you’re just playing the field. All the while akala ko... playboy ka, that you’re such a heartless jerk. Hmmp, front mo lang pala ‘yon. I didn’t realize you were living a very sad life... sobra-sobra ka palang magmahal. Bro, grabe... I don’t know what to say pero... at this very moment... pinahanga mo ako.”

			Nanahimik ang dalawa, kapwa may kanya-kanyang iniisip.

			Si Gregory ang unang nagsalita, “Paano na yan... anong plano mo sa inyong dalawa? How do we go about it?”

			Napabuntung-hininga si Allen, “Hindi ko pa alam, Greg. As of now, masaya lang akong naand’yan siya... na nakikita ko siya.”

			“Paano kung... may asawa na pala siya or may longtime boyfriend... na nasa abroad pala? What now?”

			“Ewan ko, Greg. I really don’t know. I’ll cross the bridge when I get there.”

			“Pero, bakit hindi ka na lang nagpakilala? Hindi ba dapat, nagpakilala ka na agad. Baka it will be easier to rekindle your past kung malalaman niyang ikaw ‘yung favorite little friend n’ya. Also, magkakaalaman na agad kung available pa siya o taken na.”

			“Hindi ko rin alam. Noong una, gusto ko lang siyang makita muli... to see if it’s really her. It’s been a long time already, hindi ko akalain na makikita ko pa siya muli. Also, I was thinking... kung makikita ko siya ulit, baka ma-shatter na yung illusion of love ko sa kanya. That it was... really just a puppy love after all. Even with regret, I was thinking mae-exorcise ko na siya sa buhay ko. So I decided it’s best na hindi na lang niya ako makilala...”

			“But when you realized na mahal mo pa rin pala siya?”

			“Natakot ako! Natakot na baka masaktan na naman... na baka nga may asawa na siya or boyfriend as you said. Ayokong masira yung moment, I was very happy to see her again and... and I want it to be the same as it were before. That’s why I hesitated.”

			“Pero, dun sa application niya... single ang ang naka-check!”

			“Oo alam ko. ‘Yun ang unang-una kong tiningnan sa application n’ya. Pero, hindi pa rin tayo sigurado. Pwedeng nagsisinungaling lang siya to get the job... hiwalay or engaged to be married,” sagot ni Allen.

			“Okay, okay, naiintindihan na kita, Allen. Pero, now... it’s the moment of truth. One way or another, you have to tell her or you can never move forward. Kailan mo sasabihin sa kanya yung totoo? “

			“Ahhhh... ewan ko, ewan ko! One way or another she’ll get to know it eventually, pero as to where, how, why or what will happen... I really don’t know.”

			“So, papaano na?”

			“I was thinking pipilitin ko munang mapalapit ang kalooban niya sa akin. Remember, little brother nga ang turing n’ya sa akin noon. Hindi ko rin alam kung paano siya magre-react if she’ll know I’m that little boy. Pwedeng positive... at pwede ring namang... maging negative ang epekto. So, I guess, I have to start from scratch. Kapag nakuha ko na ang loob niya, maybe it’s the time to tell her the truth. But for now, it’s best na hindi muna niya malaman.”

			“Mmmm... siguro, tama ka. Baka nga kung malaman niyang may feelings ka na sa kanya... even as a little boy... baka maging awkward ang pakikitungo niya sa iyo... and may result in her... avoiding you.”

			“Exactly... at ‘yun ang iniiwasan ko.”

			“Anyway, suportado kita, Bossing. First time yata kitang nakita na... na-rattle pagdating sa babae... and for me, it’s a good sign. Ha! Ha! Ha! Hindi ko akalain na itong kaibigan kong super-playboy... ay hopelessly romantic din pala! Haiisss, parang nangangalisag ang balahibo ko just thinking of it. Ha! Ha! Ha!”

			“Naku, ha, h’wag na hwag mo akong igu-goodtime sa harap ni Anne, kung hindi lagot ka sa akin,” seryosong banta ni Allen.

			“I hear you loud and clear, Chief. Okay, what’s our next step?”

			“Wala, wala... it’s business as usual. For now, paki-ayos mo na ang table ni Anne, pati yung laptop na gagamitin niya, i-connect mo sa mainframe... para pagpasok niya, pwede na siyang mag-start ng work. Patulong ka na lang sa mga coordinators natin. Wala naman silang ginagawa.”

			“Yes, Boss, dun sa labas ng kwarto natin, right? Sa lapit ng pinto -- dun ko ilalagay yung table n’ya... correct? Naiayos ko na yung mga cables doon para... “

			“Ahh... ahh... NO, NO! S-Sa loob ng k-kwarto natin siya mag-o-office. Put her table there,” pagtatama ni Allen.

			“Ha... Ano???” naguguluhang sagot ni Gregory. Napagkasunduan na nila beforehand na sa labas ng kwarto nila ilalagay ang table ng kanilang personal assistant. Ayaw kasi ni Allen na may ibang tao sa loob ng kwarto nila at nakaka-distract lang daw.

			“Pero... pero, Bossing... magrere-align na naman ako ng mga cables at wire. That’s time consuming. At saka...”

			Tiningnan lang ni Allen si Gregory at hindi umimik.

			“Hay, naku, talagang tinamaan ng husto si Bossing. Nabago na nang husto ang takbo ng buhay!” hinaing ni Gregory. “Okay, Bossing... anything else?”

			“That’s it for now. Tingnan natin, if she is good at her work... then we’re off to a good start.”

			* * * * * * * * * *

			Kinabukasan, laking gulat ni Gregory ng maagang pumasok si Allen.

			“Boss, bilog ba ang buwan... magkakaroon ba ng rebulusyon? May sakit ka ba?”

			“Huh? Ano naman yang mga pinagsasasabi mo, Greg? Bakit naman?”

			“E, kasi... ang aga mong pumasok. Wala ka namang meeting or appointment. Baka kako may mali sa mundo. He! He! He!” tukso ni Gregory.

			“Syempre naman dapat maaga ako dahil...” sasabihin dapat ni Allen na kaya siya maaga ay para makapaghanda sa pagdating ni Anne. Mabuti na lang at narinig niya ang mahinang tawa nito.

			“Hi! Hi! Hi!”

			Napalingon si Allen at nakita niya si Anne na nasa table niya at kasalukuyang nag-aayos.

			“Uhumm, Miss San Juan... n-naandyan ka na pala. Good, good. Gusto ko ‘yung mga maagang pumasok. Hope you can maintain it,” bati niya.

			Muling hinarap ni Allen si Gregory na nakangiting nakakaloko, “Ahemm, maaga ako ngayon,” wika nito habang tinitingnan ng ‘if-looks-could-kill’ ang kaibigan, “kasi may importante akong client meeting. NAKALIMUTAN MO BA, MR. GREGORY CRUZ? ALSO, NAAYOS MO NA BA YUNG MGA FILES NA KAILANGAN KO PARA SA MEETING?”

			Kandakumahog si Gregory sa paghahanda ng files, “Y-Yes, Boss. Wait lang sandali. Ilalagay ko lang sa shared folder natin.” Pasimpleng tumingin ito kay Allen at nagmustra ng, “ikaw naman, hindi ka na mabiro.”

			Nailing na lang si Allen. Si Anne naman ang kinausap nito, “Hmmm, Miss San Juan... is everything okay?”

			“Yes, Sir. Inassist ako ni Mr. Cruz. Medyo binigyan na niya ako ng brief outline sa mga duties and responsibilities ko... pero according to him, you will be the one to fully orient me.”

			Habang nagsasalita si Anne ay muli na namang natulala si Allen sa paghanga.

			“Sir? Sir?” naguguluhang tanong ni Anne. Sa isip nito ay, “Ano ba itong si Boss... lagi na lang natutulala kapag kinakausap. Ganito ba talaga ito? Wala kaya itong katok sa utak? Hi! Hi! Hi!”

			“Hah! A, eh... yes, yes... ako ang magbi-brief sa iyo,” nagulat na sagot nito. Nakita niyang pinipigilan ni Anne ang matawa. Pati si Gregory ay hindi maitago ang pagtawa. Binalingan nito si Gregory, “HMMP! MR. CRUZ... WHERE ARE THE FILES?” pagalit nitong tanong.

			Parang batang napagalitan si Gregory, “Sandali na lang, Bossing. Sori, sori!”

			Pagharap naman ni Allen kay Anne ay daig pa nito ang maamong tupa sa pagsasalita, “Mamaya na lang kita ibi-brief, Miss San Juan. Marami pa naman akong aasikasuhing trabaho. Just study the files Greg gave you and we’ll talk about it later.”

			“Haaiiss, tingnan mo itong si Allen. Kung pagalitan ako... akala mo naka-commit na ako ng mortal sin. Kulang na lang, i-firing squad ako. Nung si Anne na... ahiiii... napakalumanay ng pagsasalita. Hmmp! Don’t give her special treatment, daw!!! Asuuus... lokohin mo ang lelong mong panot!!!”

			* * * * * * * * * *

			“Hey, just look at the time... it’s almost twelve. How time flies. Kaya pala, gutom na ako. Can you join me for lunch, Miss San Juan? Tamang-tama, we can talk shop while eating.”

			Bantulot si Anne. First day pa lang niya. Hindi pa niya kilala ng husto ang ‘boss’ pero eto’t niyayaya na siyang kumain sa labas.

			Napag-isip ito, “H-Hindi kaya niloloko lang ako nitong si Boss. Baka, gusto lang akong i-goodtime nito.” Naalala ni Anne ang mga kasabay niyang nag-apply, “Pero, hindi, e... kung manloloko lang sila, bakit ako pa? Matanda na ako... at kumpara doon sa kadami-daming nag-apply... hamak na mas magaganda sa akin ang mga ‘yon. Hindi ko ma-gets... totoo kaya ito?”

			Napansin ni Allen ang pag-aalinlangan ni Anne at naintindihan niya ang sitwasyon nito at nag-isip ng paraan para maibsan ang pangamba nito.

			“Sige na, please? I hate eating alone. Are you afraid of me? Don’t worry... hindi naman ako nangangagat,” pabirong sinabi niya.

			Natawa si Anne at tuluyang nawala ang pag-aalinlangan nito, “Hi! Hi! Hi! Sige, Sir... kung talagang okay lang sa inyo. Nag-aalala lang naman ako... kasi malakas akong kumain, baka ma-shock kayo!”

			Ito ang nami-miss ni Allen. Ang matamis na ngiti, ang bungisngis ni Anne at ang nakakahawa nitong tawa. Hindi nito napigilan ang sarili, “Yan ang nami-miss ko sa iyo... ‘yang ngiti at tawa mo, at di na ako nasashock sa lakas mong kumain!”

			“Sir???”

